
Inuunitsinni sivisuumi — pissarsiaqarfiulluartutullu neriunaatilimmi — ullorpassuit
eqgaamasinnaassanngilagut.

Inuunitta annersaa ullut amerlanersaat sulogartutullusooq ingerlasarmata —
ungasissorsuarmut timmisutut ittarlutik — misigisarpassuit sianissutsitsinnut

nippunnissamut periarfissaqartanngillat.

Aammalu ulloqarpoq ersarilluinnartumik eqgaamasassaqartunik.
Ullumikkut ulloq uannut taamaappoq.

Ullumikkut ulloq Kalaallit Nunaannut eqqaamasassaalluassasoq qularinngilara.
Ukiuni qulikkaani — taamatullu aamma ukiuni untritilikkaani tullerni.

Eqqgarsaat taanna uannut uissuummilersitsisinnaavoq.

Nunatsinni alianaatsorsuarnik avatangiisilinniikkaanni, pinngortitaqg aamma
uissuummititsisinnaavoq. Qularinngilara, illit Simon aammalu illit Dan,
misigissuseq taanna ilisaralugu sikisaarumaartusi.

Pinngortitami najukkatsinniikkaangama, akuttunngitsumik misigissuseq
nassuiarsinnaanngisara misigisarpara. Kisiannili Kalaallit Nunaanniittunut
amerlasuunut pinngortitaq tassanilu isumalluutit misigissusaannarnit
annertuneruvoq — allarluinnaallunilu.

Taakku inuunerannut tunngaviuvoq.
Pinngortitaq ullunut atugaannut ilusiliisarmat.

Kalaallit Nunaanni pinngortitaq tassanilu isumalluutit inuussutigaagut.
Pinngortitaq ilaaffigilluinnarlugu inuuvugut. Kinguaariit ingerlanerini taamatut
pisimavugut.

Pinngortitaq inuunitsinnut pingaaruteqgarluinnarpoq - taamaattuannarsimallunilu.
Inuussutissanik pilersuinitsinnut;

nerisaqarnitsinnut;

kinaassutsitsinnut;

aammalu nunatut ineriartornissamut periarfissatsinnut.

Kisiannili nunarput, ullumikkut — ippassarlu — ilisarisimasarput tunngavimmigut
isiginnaartuliulluta allanngoriartorpoq.

Tassalu silap pissusiata allannguutai ersarissereerlutik ullormoortumik
ersertarput.
Tamakkulu annertuunik kinguneqarput.

Tamaani uumasunut, sikunik aputinillu annertuunik
pinngitsuuisinnaanngilluinnartunut kinguneqarput.

Sermersuatsinnut, maannamut ilimagisamit sukkanerujussuarmik
aakkiartortumut kinguneqarput.

Kingunerisat tamakku nunarsuatsinnut sunniutinik pilersitsipput.

Ogqaluttuaq taanna Kalaallit Nunaat pillugu ogaluttuarineqartarpoq.
Ogaluttuaq taanna eqgaamasatsinnut ilannguttarpoq.

Kisiannili aamma Kalaallit Nunaanni oqaluttuamik allamik, nunarsuup sinnerani
inuit eqgaamasinnaasaannik pisariaqartitsivugut.

Silammi pissusiata allannguutai minnerunngitsumik uagutsinnut kinguneqarput.

Uagutsinnut, maani inuusugut.
Uagutsinnut, maani nunaqartunut.

Silap pissusiata allannguutai inunnut, silap pissusiata allannguutaasa kingunerinit
togqaannartumik sunnigaasunut, inuussutissarsiutiminnik
ingerlatsisinnaajunnaartunut, aammalu ilaquttaminnik
inuuniartitsisinnaajunnaartunut kinguneqarput.

Ukiuni untritilikkaani aalisarneq, piniarneq nunalerinerlu inuiaqgatigiiusugut
uagutsinnut aallaaviusimapput — kisiannili inuussutissarsiutit taakku silap

pissusiata allannguutai peqqutaallutik unammillerfiungaatsiarput.

Imami sakkortutigaaq, nunagavissutut inooriaaserput toqqaannartumik
ulorianartorsiortinneqarluni.

Neriuppunga naatsorsuutigalugulu, oqaluttuaq tamatsinni
eqgaamasassanngortussaq — ullumikkumiit — tassaalissasoq, qanoq iliorluta
naleqqussarnerput pillugu oqaluttuagq.

Qanoq iliorluta allannguisugut.

Ogqaluttuamik allannguinissaq ullumikkumiit aallartiffeqassaaq.

Parisimi isumagqatigiissummut ilaalernitsigut nunatut pinngortitami
isumalluutinik, mingutsitsinngitsunut allannguinissamut pisariagartinneqartunik
pilittut inissisimasugut nunarsuup sinneranut takutissavarput.
Nunatsinnuinnaanngitsoq, aammali nunarsuup sinneranut.

Nunatut nutaaliortunik aaqqiissutissanillu siunnerfeqartunik inulittut
allannguinissamut piareersimanerput takutissavarput.

Taamaappugummi.
Aammalu taamaattuaannarsimavugut.

Siunissami Kalaallit Nunaat pillugu oqaluttuaq ogaluttuarineqaraangat, nunatsinni
inuit oqaluttuarmi ersarissumik inissisimasassapput.

Tassami innuttaasut, Sermersuarmut sukkasuumik aakkiartortumut avatangiisut —
taamaalillunilu aamma Nunap Inoqqgaavisa nipaat — puigorutsigit, oqaluttuap

pingaarnersaa puigortussaavarput.

Ullumikkut Parisimi isumaqatigiissummut ilaalerpugut.
Tamanna nipituumik oqaatigalugu uannut uissuumminarpoq.

Kisiannili ullumikkorpiaq maanga nikuillunga oqaatsit taakku aninneri
puigunngisaannartussaavara.

Qujanaq ogaluttuara malinnaalluarlusi nuannaralugulu tusarnaarassiuk.

Qujanaq ogaluttuami inuit 56.000-it, nunarsuarmi “ungasissorsuarmi” maani
inuusut najugaqartullu ilaatikkusullugit maaniikkassi. Akisussaaffiup
pisariagartup tigunissaanut piareersimavugut, aammalu Kalaallit Nunaata
ungasissorsuarmiiginnarani aakkiartuinnaranilu aamma allarpassuarnik
peqarneranik takutitsinissamut piareersimavugut.

Kalaallit Nunaat angerlarsimaffittut taarusutarput nunarsuup ilagaa. Qujanaq.

